
FØREORD 
 
Rådgivende Biologer AS har på oppdrag frå Marine Harvest Norway AS avd. Herand, utført ei utvida 
MOM B-gransking ved avløpa til settefiskanlegget Herand (lokalitet nr 13157) i Herandsviki, Jondal 

kommune i Hordaland. Fylkesmannen i Hordaland har i brev dagsett 8. november 2007 gjeve 

utsleppsløyve med ein maksimal årleg produksjon på 290 tonn biomasse og fôrforbruk på 335 tonn og 

stiller i samband med dette krav til  resipientgransking utført etter NS 9423. 

Denne rapporten presenterer resultata frå MOM B-granskinga utanfor avløpet til settefiskanlegget. 

Det vart teke profil av vassøyla og samla inn vassprøver og prøver av sediment og botndyr på 

lokaliteten den 20. februar 2008. Dei innsamla vass- og sedimentprøvane er analysert ved Chemlab 
Services AS, botndyrprøvane er sortert av Christine Johnsen og artsbestemt av M. Sc. Mette Eilertsen. 

 

Rådgivende Biologer AS takkar Marine Harvest Norway AS ved Bjarte Sævareid for oppdraget, samt 
for assistanse i samband med feltarbeidet.  

Bergen, 30. april 2008. 

SAMANDRAG 

Eilertsen, M.,  A.H. Staveland & B.A. Hellen 2008 

MOM B-resipientgransking på avløpet til Marine Harvest Norway AS, avd Herand i Jondal 

Kommune. Rådgivende Biologer AS, rapport 1099, 26 sider. ISBN 978-82-7658-607-7. 
 

Rådgivende Biologer AS har på oppdrag frå Marine Harvest Norway AS gjennomført ei utvida MOM 

B-gransking på avløpa til settefiskanlegget i Herandsviki i Jondal kommune etter førespurnad frå 
anlegget. Feltgranskinga vart gjort 20. februar 2008. Det vart målt profilar av temperatur, saltinnhald 

og oksygen i vassøyla, samla inn vassprøver, føreteke prøvetaking og vurdering av sediment og 

botnfauna ved og utanfor avløpa frå anlegget. Granskinga er gjennomført i samsvar med Norsk 

Standard 9410:2007. Resultata er og vurdert i samsvar med SFTs klassifisering (1993, 1997).  

Herandsviki ligg uterskla til ut mot Hardangerfjorden. Ytst i Herandsviki djupnest det gradvis frå ca 

100 m djup til ca 800 m djup om lag 2 km mot vest (Ytre Samlen). I Herandsviki er det ein jamt 

skrånande botn der djupna er om  lag 20 meter ved munningen av utsleppa, og botnen djupnest til 
omkring 90-100 meter ytst i Herandsviki mot Hardangerfjorden. Marine Harvest Norway AS, avd 

Herand har søkt om utviding av konsesjonen frå 800.000 stk til 2,5 mill stk sjøklar smolt. Anlegget 

har to avløpsledningar ( = 600 mm PEH) som munner ut på 20 meters djup i Herandsviki ca 60 

meter frå land. Om lag i same område munner det også ut ein kommunal kloakk ( = 160 mm PEH) 
frå om lag 50 husstandar. Ei MOM B-gransking frå avløpa og eit stykke utover resipienten i 

Herandsviki syner at området er lite belasta og havna i beste tilstandsklasse 1 (meget god). 
Konsentrasjonen av alle næringssalta og siktedjupet nærast avløpet  tilsvarte ut frå ein vintersituasjon 

høvesvis tilstandsklasse I = ”Meget god” og II= ”God”. Ved stasjon 4 tilsvarte konsentrasjonen av  

fosfor tilstandsklasse III= ”Mindre god”. Oksygeninnhaldet i Herandsviki hadde ein konsentrasjon på 

ca 8,55 mg/l (ca 90 %)  i djupvasslaget på 34 m, tilsvarande SFT-tilstandsklasse I = “Meget god”. 

Dei sju stasjonane i Herandsviki vart tekne på djupner frå 15 - 34 meter og avstanden frå avløpa var 

om lag 20 - 250 meter. Dei tre første stasjonane innholdt svært mykje sagflis, noko sand og silt, og eit 

slamlag på overflata av prøven. Lenger ute i resipienten var sedimentet grått og friskt. Glødetapet i 
sedimentet var generelt  lågt, med eit tilsvarande lågt innhald av nitrogen, men eit noko høgare nivå 

av fosfor ved avløpa på grunn av anleggspåverknaden. 

Det var mange dyr i prøvene, men diversiteten ved dei innerste stasjonane var som forventa låg på 

grunn av den organiske påverknaden frå utsleppa, tilsvarande SFT-tilstandsklasse V=”Meget dårlig” 
på stasjon 1 og IV= ”Dårlig” på stasjon 2 og 3. Stasjon 4 hamna i beste tilstandsklasse I = ”Meget  

god” då det var mange individ og mange artar i prøven. Lenger ut i resipienten hamna stasjon  5 i 

tilstandsklasse II = ”God”, medan stasjon 6 og 7 hamna i tilstandsklasse III = ” Mindre god”. 
Grabbarealet var berre 0,028 m

2
 på kvar stasjon, så desse diversitets indeksane må ikkje tilleggast for 

stor vekt. 

Følsame diversitetsindekser er lite eigna til å fastsetje miljøtilstand i umiddelbare nærleik av avløpa på 
grunn av den lokale påverknaden frå anlegget. Difor kan ein i slike høve nytte klassifiseringa i NS 

9410:2007. Stasjonane vert då klassifisert til  miljøtilstand 1 (meget god) for  stasjonane 4 og 6, 

tilstand 2 (god) for stasjonane 2, 5 og 7 og tilstand 3 (dårlig) for stasjonane 1 og 3. Dyresamfunnet er 

påverka av oppdrettsverksemda, men ikkje meir enn at store mengder dyr tilpassa desse miljøtilhøva 
syt for å omsetje den lokale miljøpåverknaden. 

Ut frå ei vurdering av sedimentkvalitet  og kvaliteten på dyresamfunnet kan det sjå ut som om 

mesteparten av den synlege påverknaden frå anlegget i sedimenta kan avgrensast til eit område som 
strekkjer seg ut til ca 80 m vest frå avløpa. Innafor denne sona ser det ut som om tilnærma alt tilført 

materiale vert omsatt. Lenger vekke frå avløpa er det vanskeleg å spore nokon effekt av utsleppa. 

Denne granskinga syner liten endring frå granskinga i 1999. Vasskvaliteten og oksygennivået i 
Herandsviki er god og det er høg omsetning av tilført organisk materiale. Det er mogeleg å sjå noko 

lokal påverknad i sedimenta i ein avstand på 0 - 80 frå avløpa, men det er mange botngravande dyr og 

høg biologisk nedbrytingsaktivitet i sedimenta.  

INNLEIING 
 
Fjordar og pollar er pr. definisjon skilde frå dei tilgrensande utanforliggjande sjøområda med ein 

terskel i munningen/utløpet. Dette gjer at vassmassane innanfor ofte er sjikta, der djupvatnet som er 

innestengt bak terskelen, kan være stagnerande, medan overflatevatnet hyppig vert skifta ut fordi 
tidevatnet to gonger dagleg strøymer fritt inn og ut. I dei store fjordane vil djupvatnet utgjere svært 

store volum, og djupnene kan vere på mange hundre meter. I Herandsviki er jamt skrånande botn vest 

for avløpa som ikkje stengjer djupvatnet inne, slik at dei geografiske og topografiske tilhøva tilseier 
små mogelegheiter for stagnerande vassmassar i eit nokså avgrensa og lite djupareliggjande område i 

ein open og vid resipient.  

“Overflatelaget” vil ofte kunne vere prega av ferskvasstilrenning slik at det utgjer eit varierande tjukt 

brakkvasslag på toppen. Under dette finn ein “tidevasslaget” som er påverka av det to gonger daglege 
inn- og utstraumande tidevatnet. Frå nokre meter under terskelnivået finn ein “djupvatnet”, som og 

ofte kan vere sjikta i eit “øvre- og nedre- djupvasslag” grunna ulikskapar i temperatur, saltinnhald og 

oksygenforbruk. I Herandsviki tilseier djupnetilhøva at ein ikkje har noko stagnerande djupvasslag 
der det kan oppstå stagnerande tilhøve. Det vil alltid vere full utveksling av vassmassar med dei 

utanforliggjande sjøområda. 

Ved dei tilhøva ein har stabilt djupvatn innafor ein terskel, er tettleiken i slike sjøbasseng (pollar eller 
lokalt terskla sjøområde) vanlegvis større enn i det daglege innstraumande tidevatnet, og her føregår 

det to viktige prosessar. For det første vert oksygenet i vassmassane forbrukt jamt på grunn av 

biologisk aktivitet knytta til nedbryting av organisk materiale. For det andre skjer det ein jamn 

tettleiksreduksjon i djupvatnet på grunn av dagleg påverknad av det inn- og utstraumande tidevatnet. 
Dersom munningen er kanalforma, vil det inn- og utstraumande tidevatnet kunne få ein betydeleg fart, 

og påverknaden på dei underliggjande vassmassane vil kunne bli stor. Når tettleiken i djuvatnet er blitt 

så låg at den tilsvarar tidevatnets tettleik, kan djupvatnet skiftast ut med tilførsel av friskt vatn heilt til 
botn i bassenget.  

Vinterstid kan og tyngre og saltare vassmassar komme nærare overflata i sjøområda langs kysten, 

fordi ferskvasspåverknaden til kystområda då er liten og brakkvatnlaget vert tynnare. Dersom dette 
tyngre vatnet kjem opp over terskelnivå, vil ein kunne få ein fullstendig utskifting av djupvatnet 

innafor terskelen. Frekvensen av slike utskiftingar er i stor grad avhengig av terskelen sitt djup,- dess 

grunnare terskel dess sjeldnare førekjem utskiftingar av denne typen. I Herandsviki vil ein alltid ha 

fornying av botnvatnet grunna det opne og  terskelfrie sjøområdet inn til Herandsviki.  

I slike innestengde djupvassområde, som altså finnest naturleg i alle fjordar under terskelnivået til 

fjorden, vil balansen mellom desse to nemnde prosessane avgjere miljøtilstanden i djupvatnet. Dersom 

oksygenforbruket er stort grunna store tilførslar, slik at oksygenet blir brukt opp raskare enn 
tidsintervallet mellom djupvassutskiftingane, vil det oppstå oksygenfrie tilhøve med danning av 

hydrogensulfid i djupvatnet. Under slike tilhøve er den biologiske aktiviteten mykje lågare, slik at 

nedbryting av organisk materiale vert sterkt redusert. Motsett vil ein heile tida ha oksygen i djupvatnet 

dersom oksygenforbruket i djupvatnet anten er lågt eller tidsintervallet mellom djupvassutskiftingane 
er kort. Det er utvikla modellar for teoretisk berekning av balansen mellom desse to tilhøva 

(Stigebrandt 1992). Alt organisk materiale som vert tilført eit sjøområde, enten frå dei 

omkringliggjande landområda, frå det dagleg innstrøymande tidevatnet, eller frå sjøområdet sin eigen 
produksjon av algar og dyr i vassmassane, bidreg til ein sedimentasjon av dødt organisk materiale som 

legg seg på botnen. Dette er ein naturleg prosess, som kan auke i omfang dersom store mengder 

organisk materiale vert tilført. Viktige kjelder kan vere kloakk eller til dømes spillfôr og fekalier frå 
fiskeoppdrettsanlegg. Store eksterne tilførslar av organisk nedbrytbart materiale til djupvatnet i 

sjøområda vil imidlertid auke oksygenforbruket i djupvatnet. Dersom oksygenet i djupet er brukt opp, 

vil sulfatreduserande bakteriar halde fram nedbrytinga, og den giftige gassen hydrogensulfid (H2S) 

vert danna. Dyreliv vil ikkje forekomme under slike vilkår. Mange basseng vil også frå naturen si side 
ha ein balanse som gjer at slike situasjonar vil oppstå utan ekstra ytre påverknad. Det trengs difor 

ikkje vere eit teikn på “overbelastning” at det førekjem hydrogensulfid i djupvatnet og i sedimenta. 

Glødetap er eit mål for mengde organisk stoff i sedimentet, og ein reknar med at det vanlegvis er 10% 

eller mindre i sediment der det føregår normal nedbryting av organisk materiale. Høgare verdiar 

førekjem i sediment der det anten er så store tilførslar av organisk stoff at den biologiske nedbrytinga 

ikkje greier å halde følgje med tilførslene, eller i område der nedbrytinga er naturleg avgrensa av til 
dømes oksygenfattige forhold. Innhald av organisk karbon (TOC) i sedimentet er eit anna mål på 

mengde organisk stoff, og dette er vanlegvis om lag 0,4 x glødetapet. Den forventa naturtilstanden for 

sediment i sjøbasseng der det er gode nedbrytingstilhøve ligg på rundt 30 mg C/g eller mindre.  

Sedimentprøver og botndyrprøver frå dei djupaste områda i dei undersøkte sjøbassenga gjenspeglar 
difor desse tilhøva på ein utfyllande måte. Basseng som har periodevis og langvarige oksygenfrie 

tilhøve, vil ikkje ha noko dyreliv av betyding i dei djupaste områda, og vil dermed ha ein sterkt 

redusert nedbryting av organisk materiale på botnen. Då vil innhaldet av ikkje-nedbrote organisk 
materiale vere høgt i sedimentprøver. Statens forurensningstilsyn (SFT) har utarbeida oversiktlege 

klassifikasjonssystem for vurdering av desse tilhøva.  

Dei ulike typar tilførsler inneheld og plantenæringsstoff, der dei ulike typene kjelder har kvar sin 
spesifikke samansetning av næringsstoffa, uttrykt ved forholdstalet mellom nitrogen og fosfor. 

Vanlegvis venter ein å finne et forholdstal på 15 - 20 i lite påverka system (vassdrag og overflatelag i 

fjordar), det vil seie at ein har 15 til 20 gonger så høge konsentrasjonar av nitrogen som fosfor. 

Dersom ein finn betydelege avvik frå dette, tyder det på at ein har dominans av enkelte 
tilførselskjelder til denne aktuelle resipienten. Til dømes vil avrenning frå fjell, myr og skog på 

Vestlandet kunne ha eit N:P-forholdstal på heile 70, mens avløp frå bustader og til dømes gjødsel frå 

kyr har eit forholdstal på rundt 7. Særlig fosfor-rike utslepp er silosaft, med eit forholdstal på 1,5 mens 
tilførsler frå fiskeoppdrett ligg rundt 5. Det same gjer gjødsel frå gris.  

Næringsmengdene vert målt direkte ved å ta vassprøver av overflatelaget, dit det meste av tilførslene 

kjem, og desse vert analysert for innhald av næringsstoffa fosfor og nitrogen. Desse stoffa utgjer 
viktige deler av næringsgrunnlaget for algeplanktonet i sjøområda, og skildrar sjøområdet sin 

“næringsrikheit”. SFT har utarbeida oversiktlege klassifikasjonssystem for vurdering av desse tilhøva 

og. 

Den målbare påverknaden av næringstilførslene vil imidlertid vere svært avhengig av frekvensen av 
overflatevatnet si utskifting. Sjølv store tilførsler kan “skolast vekk” dersom vassmassane vert skifta 

ut nærast dagleg, og vasskvaliteten vil i større grad vere prega av kystvatnet sin kvalitet enn av dei 

lokale tilførslene. Motsett vert det dersom vassutskiftinga er ekstremt liten, - då kan sjølv små 
tilførsler utgjere ein betydeleg påverknad på miljøkvaliteten i sjøområdet. Det finnest og gode 

modellar for å rekne på vassutskiftinga i slike sjøområde (Stigebrandt 1992). 

Det er utvikla ein standardisert prøvetakingsmetodikk for vurdering av belastning frå 

fiskeoppdrettsanlegg, som og inkluderer granskingar i resipienter (MOM-gransking). MOM 
(Matfiskanlegg, Overvåking og Modellering) består av eit overvakingsprogram (B og C-granskingar) 

og ein modell for berekning av lokaliteten sin bereevne og fastsetting av lokaliteten sin 

produksjonskapasitet. For nærare skildring av overvakingsprogrammet syner ein til «Konsept og 
revidert utgave av overvåkningsprogrammet 1997» (Hansen m. fl., 1997) og Norsk Standard for 

miljøovervaking av bunnpåvirkning fra marine akvakulturanlegg (NS 9410:2007). Denne 

resipientgranskinga følgjer i all hovudsak opplegget for ei MOM B-gransking, som er ei utvida MOM 
B-gransking frå umiddelbart ved utsleppet og i aukande avstand utover i resipienten for å kartleggje 

det lokale påverknadsområdet. Ein har i tillegg inkludert element frå ei MOM C-gransking der ein har 

analysert næringssalt i vatn og sediment og kartlagt artssamansetninga av botnfaunaen. 

 

 

 

 

 

 

 



  
Rådgivende Biologer AS Rapport 1099 - 6 - 

OMRÅDE- OG LOKALITETSSKILDRING 

 
Herandsviki er ei ca 1,5 km lang vik/liten fjordarm som ligg i tilknytning til Ytre Samlen i 

Hardangerfjorden (figur 1). Det er relativ grunt i området rundt settefiskanlegget (5 -10 m), men botn 

djupnest gradvis utover i Herandsviki slik at djupna ca er 40 m omkring 275 m frå land. Ca  1,5 km 
frå land går Herandsviki over i Ytre Samlen, og djupna aukar kraftig nedover til over 850 m djup i 

fjorden ca 4 km frå land i Herandsviki. Herandsviki ligg relativt eksponert til frå vest då fjorden er ca 

7 km brei frå Herandsholmen mot Nordheimsund.  

 

Figur 1. Oversiktskart over djupnetilhøva i fjordarmen av Herandsviki og tilgrensande sjøområde til 
Hardangerfjorden (Ytre Samlen). Ein ser settefiskanlegget i Herandsviki til høgre i bildet (raud 

markør). Kartet er eit utsnitt frå ”Norge i bilder” der ein har lagt på sjøkartverkets djupnekoter (frå 

http://kart.fiskeridir.no/adaptive/) 

 

I tillegg til ferskvatn utslepp frå settefiskanlegget renn Storelvi ut i Herandsviki rett ved 

settefiskanlegget, og denne elva har ei middelvassføring på 197,2 m
3
/min. Desse forholda inneber 

truleg god utskifting og omrøring i vågen i samband med dårleg vèr og periodar med nedbør. Vågen 

er såpass grunn ved avløpet (ca 20 m) at overflatestraumar i Hardangerfjorden vil syte for god 

utskifting av vatn i Herandsviki. I tillegg er Herandsviki terskelfri. Desse forholda inneber at det 
truleg er gode utskiftingstilhøve i området ved og rundt avløpsledningane frå anlegget.  

 

 

 

 

 

 

 

http://kart.fiskeridir.no/adaptive/

I området ved avløpsledningane til settefiskanlegget munnar det også ut ein kommunal kloakk frå ca 

50 husstandar (det bur om lag 300 personar i bygda). Slik har det vore sidan 1987, og dimensjonen på 

avløpsledningen er 160 mm. Dette er noko mindre enn avløpsledningane tilhøyrande settefiskanlegget 
som er på på 2 x 600 mm. Kloakkutsleppet bidreg til tilførslar av organisk materiale i området rundt 

utsleppa. Under synfaringa var det tydeleg gjennomslag i overflata frå avløpsledningane frå både 

settefiskanlegget og kloakken. Tett ved settefiskanlegget ligg Herand Aktiesagbruk som har tilførsler 

av sagflis til Herandsviki. I 1986, då Aquafarms Herand byrja bygginga av smoltanlegg vart 
oppgangssaga freda og deretter nyrestaurert i 1992. I 2002 kom det i gong ei ny stifting av saga, og 

den er i dag i drift. Store mengder sagflis kan bidra til dårlig botntilhøve lokalt ved utløpet av Storelvi. 

 

Figur 2. Oversikt over djupnetilhøva  innerst i Herandsviki.  Kartet er eit utsnitt frå ”Norge i bilder” 

der ein har lagt på sjøkartverkets djupnekoter (frå http://kart.fiskeridir.no/adaptive/, samt djup i 

nærleik til settefiskanlegget der grabbhogg vart tekne. 

 

 

 

 

 

 

 

 

 

 

 

 

 

http://kart.fiskeridir.no/adaptive/

ANLEGGET 
 
Settefiskanlegget med reg. nr. HJ 0001 fekk første gongen konsesjon for 22 år sidan den 10. 

september 1986 med ei konsesjonsramme på 800.000 stk sjødyktig settefisk. Sunnhordland 

Havbruksring utførte i 1999 ei MOM B - undersøking i Herandsviki i samband med at Aqua Farms 
Herand AS skulle søkje om utviding av settefisk konsesjonen til 2,5 mill sjødyktig settefisk. Anlegget 

er i dag eigd av Marine Harvest Norway AS og fekk i november 2007 utsleppsløyve for laks og aure 

med ein maksimal årleg produksjon på 290 tonn biomasse og eit maksimalt årleg fôrforbruk på 335 
tonn på lokaliteten Herand i Jondal kommune Anlegget har to ureinsa avløpsledningar som munnar ut 

på 20 meters djup i Herandsviki ca 60 meter frå land. Dimensjonen er 2 x 600 mm. 

Fôrforbruk og produsert mengde fisk i perioden 2005- 2008 har vore som følgjer (tabell 1): 

Tabell 1. Anlegget sin driftshistorikk dei siste fire åra. 

 
 

 
2005 

 
2006 

 
2007 

 
feb. 2008 

 
Fôrmengde (tonn) 192 236 204 15 

 
Produksjon (tonn) 156 219 173 12 

 
Produksjonen har sidan førre MOM B – gransking i 1999 ikkje endra seg i noko særleg grad og har 

lagt på rundt 180-210 tonn årleg. 

METODE 

BOTNGRANSKINGAR (MOM B) 

MOM (Matfiskanlegg, Overvåking og Modellering) består av eit overvakingsprogram (A, B og C-

granskingar) og ein modell for berekning av lokaliteten si bereevne og fastsetjing av lokaliteten sin 
produksjonskapasitet. For nærare skildring av overvakingsprogrammet viser ein til «Konsept og 

revidert utgave av overvåkningsprogrammet 1997» (Hansen m. fl., 1997). Det er også utarbeidd ein 

«Norsk Standard for miljøovervåking av bunnpåvirkning fra marine akvakulturanlegg» (NS 

9410:2007), og frå 1. januar 2005 vart det i den nye akvakulturdriftsforskrifta innført krav om 
miljøovervaking av lokalitetar i sjø med produksjon av fisk. Ei trendovervaking av botntilhøva skal 

gjennomførast i samsvar med NS 9410:2007.  

Utvida MOM B-gransking på avløpa i Herandsviki 

I Herandsviki er det gjennomført ei MOM B-gransking i tråd med metodikken gjeven i Norsk 

Standard, NS 9410:2007. MOM B-granskingane er ei enkel trendovervaking av botntilhøva under eit 
oppdrettsanlegg. Dette er granskingar som i hovudsak skal skildre ein lokalitet og omfanget av 

påverknaden på denne frå fiskeanlegget. Både middeltilstanden for lokaliteten og tilstanden under dei 

ulike delane av anlegget vert kartlagt. Ei MOM B-gransking vurderer altså ikkje verknaden på sjølve 
resipienten. Det skjer gjennom ei MOM C-gransking. Denne granskinga er først og fremst berekna på 

å vurdere lokalitetspåverknad på lokalitetar i sjø med anleggsdrift, men Rådgivende Biologer AS har i 

ei årrekkje føreteke utvida MOM B-granskingar på avløpa til settefiskanlegg. Dette er ei gransking 
som skal kartleggje utbreiinga av påverknaden frå utsleppspunktet og eit stykke utover i resipienten. I 

praksis inneber dette ei gransking som strekkjer seg frå utsleppet si nærsone, vidare utover i 

overgangssona til ein kjem ut i resipienten. På denne måten kan ein kartleggje omfanget av 

miljøpåverknaden til utsleppet. Granskinga vart gjennomført 20. februar 2008. 

 

Figur 3. Oversyn over plasseringa av stasjon 1 - 7 i Herandsviki som vart tekne 20. februar 2008, 

samt referansepunktet ® ved settefiskanlegget Herand.  Raude linjer ved referansepunkt syner 

avløpsledningar frå settefiskanlegget. 

Til prøvetakinga vart det nytta ein 0,028 m² stor van Veen grabb. Det vart teke prøver på 7 stasjonar 

for analyse i ein gradient frå avløpa og ca 250 m  utover i resipienten (figur 3 og tabell 3). Det vart 

teke frå 1 til 5 grabbhogg på kvar stasjon for å få opp ei tilstrekkeleg mengde med sediment til 
sedimentanalyser og analyser av dyr. 

Grabbhogg 

Kvart grabbhogg vart undersøkt med omsyn på tre sedimentparametrar, som alle vart tildelt poeng 

etter kor mykje sedimentet var påverka av tilførslar av organisk stoff. Til fleire poeng prøva får, til 

meir påverka er ho.  

Fauna-gransking (gruppe I) består i å konstatere om dyr større enn 1 mm er til stades i sedimentet 

eller ikkje. Det vert også utført ei enkel bestemming av organismane på staden, men det vert ikkje 

teke med prøver til laboratoriet for nærare bestemming. Vurderinga blir gjeven 0 eller 1 poeng. 

Observasjonane av dyr er ikkje meint å vere noko anna enn ei grov, enkel vurdering av dyresamfunnet 
i prøvene der både antal artar og antal dyr (spesielt børstemakkar) er om laglege. Hovudføremålet er å 

vise om ein finn dyr, om ein finn fleire hovudgrupper samt ei grov, forenkla fordeling av artar innan 

kvar gruppe. Kjemisk gransking (gruppe II) av surleik (pH) og redokspotensial (Eh) i overflata av 
sedimentet vert gjeven poeng etter ei samla vurdering av pH og Eh etter nærare bruksanvisning i NS 

9410:2007. Sensorisk gransking (gruppe III) omfattar eventuell førekomst av gassboblar og lukt i 

sedimentet, og skildring av sedimentet sin konsistens og farge, samt grabbvolum og tjukkleik på 
deponert slam. Her vert det gjeve opp til 4 poeng for kvar av eigenskapane. Vurderinga av lokaliteten 

sin tilstand vert fastsett ved ei samla vurdering av gruppe I – III parametrar etter NS 9410:2007. I 

tillegg til standarduttak tilknytta MOM B-metodikken, vart det og tatt ut ein liten andel materiale frå 

kvar enkelt prøve for analyse av kornfordeling.  Kornfordelingsanalysen målar den relative andelen av 
leire, silt, sand, og grus i sedimentet og utførast etter standard metodar (NS 9423). 

Måling av pH og Eh gjev ei kjemisk bestemming av belastningsgraden i sedimenta. Belasta sediment 

er sure, og i slike sediment vil ein måle låg pH. I sure sediment vert det tilsvarande målt eit lågt 
redokspotensial, noko som er eit mål på at det er lite eller ikkje noko oksygen i sedimenta. Måling av 

pH/Eh vart gjort ved å åpne ei luke i grabben, og så plassere elektrodane forsiktig 1 – 2 cm nedi 

sedimentet. pH/Eh vart lest av når Eh synte tilnærma stabil verdi.  

Utrekning av middelverdi gruppe II & III i “PRØVESKJEMA” 

Erfaringar med måling av pH/Eh har synt at lokalitetar kan få tildelt ein dårlegare tilstand enn dei 
fortener når ein samanliknar med vurderinga av sedimenttilstanden. For å vege opp dette misforholdet 

slik at ein får eit rettare tilhøve mellom måling av gruppe II parametrar (pH/Eh) og gruppe III 

parametrar (sedimenttilstand), reknar ein ut middelverdien av desse to gruppene. Det blir gjort ved å 

slå saman poengsummen for måling av pH/Eh og den korrigerte summen av sedimenttilstanden for 
kvar enkelt prøve, og så dele på to. Gjennomsnittet av desse middelverdiane gir så tilstanden for 

gruppe II & III, som er grunnlaget for utrekning av lokaliteten sin tilstand (sjå “PRØVESKJEMA”, 

tabell 6).  

I dei tilfella der ein ikkje har målte verdiar av pH/Eh nyttar ein korrigert sum for gruppe III i staden 

for middelverdien av gruppe II og III. I dei tilfella der ei vurdering av sedimenttilstand for ein prøve 

(gruppe III) gir ein høgare poengscore enn vurdering av pH/Eh for samme prøve (gruppe II) nyttar ein 
korrigert sum for gruppe III i staden for middelverdien av gruppe II og III dersom det er lite 

prøvemateriale (under 1/5 grabb).  

Dette grunngjev ein med at det metodisk er vanskeleg å måle pH/Eh der ein får opp lite 

prøvemateriale avdi det er litt tilfeldig om ein får elektrodane ned i så lite sediment og får målt pH/Eh 
i sedimentet. Med lite sediment i grabben vil ein som oftast måle pH/Eh delvis i sedimentet i grabben 

og delvis i vatnet omkring sedimentet, og pH/Eh vil då kunne få ein høgare verdi i høve til tilsvarande 

små prøver der elektrodane treff sedimentet under måling av pH/Eh. Det er såleis lettare å fastsetje 
rett sedimenttilstand der ein har lite prøvemateriale i grabben enn det er å måle rett pH/Eh. Sjølv lite 

sediment i grabben vil kunne vere svart, lukte litt og ha mjuk konsistens, og såleis gi poeng ut frå ei 

vurdering av gruppe III, medan ei måling av pH/Eh i same prøve vil kunne gi pH på 7,8 – 8,2 i 
kombinasjon med Eh over +100, og dermed 0 poeng. I dei tilfella ein har nok prøvemateriale (> 1/5 

grabb) til at ein på ein tilfredsstillande måte får målt pH/Eh, men der prøven er så lite påverka at 

pH/Eh gir 0 poeng, vel ein også å nytte korrigert sum for gruppe III der gruppe III gir poeng. 

Botndyr 

I tillegg til standarduttak tilknytta MOM B-metodikken, ble det og tatt ut ein liten andel materiale frå 
kvar enkelt prøve for analyse av kornfordeling, tørrstoff, glødetap, nitrogen og fosfor, og 

botnnfaunaen vart overflatisk vurdert i felt og deretter fiksert og tatt med til lab for vidare analyse på 

samme måte som for ei C-gransking.  

Resultat frå analysar av botnfauna er vurdert i samsvar med SFT og NS 9410:2007, sjølv om arealet 
av den litle grabben er berre 0,028 m². Ei klassifisering blir vanlegvis gjort ut frå eit samla areal på 0,2 

m² på kvar stasjon, og det er grunn til å anta at både antal artar og individ ville ha vore til dels 

vesentlig høgare med eit større prøveareal. Mykje av ulikskapen i antal artar og fordeling av antal 
individ mellom artane (jamleik) kan vere tilfeldigheiter som ville ha jamna seg ut med fleire parallelle 

prøvar på kvar stasjon. Resultata gjev imidlertid eit godt samanlikningsgrunnlag mellom stasjonane, 

også i forhold til tidlegare granskingar. 

Det er utført ei kvantitativ og kvalitativ gransking av makrofauna (dyr større enn 1 mm). Vurderinga 

av botndyrsamansetninga vert gjort på bakgrunn av diversiteten i prøven. Diversitet omfattar to 

parametrar, artsrikdom og jamnheit, (fordelinga av antal individ pr art). Desse to komponentane er 

samanfatta i Shannon-Wieners diversitetsindeks (Shannon & Weaver 1949), og denne er brukt for å 
angi diversitet for dei prøvene (1 - 7) som er tatt i frå anlegget si nærsone og utover i fjernsona i 

resipienten:  

s 

H’ = -∑pi log2 pi 

i=1 

der pi = ni/N, og ni = antal individ av arten i, N = totalt antall individ og S = totalt antall artar. 

Dersom artsantalet er høgt, og fordelinga mellom artane er jamn, vert verdien på denne indeksen (H’) 

høg. Dersom ein art dominerer og/eller prøven inneheld få artar vert verdien låg. Prøver med jamn 

fordeling av individa blant artane gjev høg diversitet, og ved eit lågt tal artar. Ein slik prøve vil 
dermed få god tilstandsklasse sjølv om det er få artar (Molvær m. fl. 1997). Diversitet er og eit dårleg 

mål på miljøtilstand i prøver med mange artar, men kor svært mange av individa tilhøyrer ein art. 

Diversiteten vert låg som følgje av skeiv fordeling av individa (låg jamnheit), mens mange artar syner 
at det er gode miljøtilhøve. Ved vurdering av miljøtilhøva vil ein i slike tilfelle leggje større vekt på 

artsantalet og kva for artar som er til stades enn på diversitet. 

Jamnheita av prøven på stasjon 1 - 5 er og kalkulert, ved Pielous jevnhetsindeks (J): 

      H’ 

J =    H’max 

 

der H’max = log2s = den maksimale diversitet som kan oppnåast ved eit gitt antal artar, S. 

Berekninga av diversitetsindekser m. m. er minimumsanslag, då ein liten andel av kvar prøve vart tatt 

ut til analysering av kornfordeling og kjemisk analyse før prøven vart analysert for innhald av dyr. 

Det reelle talet på artar og individ i prøvene kan difor trulig vere litt høgare enn det som er påvist. 

Heilt opp til utsleppet vil ein på grunn av den store lokale påverknaden ofte kunne finne få artar med 
ujamn individfordeling i prøvene. Diversitetsindekser vert då lite eigna til å angi miljøtilstand. Heilt 

opp til utsleppet (i nærsona) og i overgangssona vert vurderinga difor gjort på grunnlag av tal artar og 

artssamansetninga etter nærare skildring i NS 9410:2007 (tabell 2). 

Tabell 2. Grenseverdier nytta i nærsona og overgangssona til vurdering av prøvestasjonens 

tilstandsklasse (frå NS 9410:2007).  

Miljø- 

tilstand 1 

-Minst 20 arter av makrofauna (>1 mm) utenom nematoder i et prøveareal på 0,2 m
2
 

-Ingen av artene må utgjøre mer enn 65% av det totale individantallet.  

Miljø- 

tilstand 2 

-5 til 19 arter av makrofauna (>1 mm) utenom nematoder i et prøveareal på 0,2 m
2
 

-Mer enn 20 individer utenom nematoder i et prøveareal på 0,2 m
2
 

-Ingen av artene må utgjøre mer enn 90 % av det totale individantallet 

Miljø- 

tilstand 3 

-1 til 4 arter av makrofauna (>1 mm) utenom nematoder i et prøveareal på 0,2 m
2
 

Miljø- 

tilstand 4 

(uakseptabel) 

-Ingen makrofauna (>1 mm) utenom nematoder i et prøveareal på 0,2 m
2
 

 

 

Alle kjemiske analyser er utført av Chemlab Services AS. Botndyrprøvene er sortert av Christine 
Johnsen og artsbestemt ved Rådgivende Biologer AS av M.Sc. Mette Eilertsen.  

RESULTAT 
 

KARAKTERISTIKK AV PRØVENE 

Tabell 3. Skildring av dei 7 prøvestadene ved granskinga i Herandsviki ved Marine Harvest Norway 

avd. Herand 20. februar 2008. For plassering av stasjonane syner ein til figur 3. 

Prøvetakingsstad: Stasjon 1 Stasjon 2 Stasjon 3 Stasjon 4 Stasjon 5 Stasjon 6 Stasjon 7 

Posisjon nord    60 o 20 60o 20,664’ 60o 20,675’ 60o 20,681’ 60o 20,652’ 60o 20,680’ 60o 20,683’ 60o 20,717’ 

Posisjon øst      05 o 22 5o 22,381’ 5o 22,365’ 5o 22,396’ 5o 22,300’ 5o 22,230’ 5o 22,085’ 5o 22,096’ 

Avstand nedanfor 
avløpa 

20 m 30 m 10 m 80 m 150 m 300 m 300 m 

Djupne (meter) 18 m 18 m 15 m 23 m 21 m 37 m 34 m 

Antall grabbhogg 1 1 1 2 5 1 1 

Spontan bobling        

Bobling ved 
prøvetaking 

       

Bobling i prøve        

H2S-lukt  noko noko     

 
Primær 

sediment 
  (%) 

Skjelsand        

Grus        

Sand 60 60 60 50 60 60 60 

Silt 40 40 40 50 30 30 30 

Mudder 70 70 80 10-30 10   

Leire      10 10 

Fjellbotn        

Fôr/fekalier - - - - - - - 

Fauna (synleg i felt)        

Sagflis (%) 70 70 80 10-20 10 - - 

Prøvevolum 1/5  1/5 1/3 ½ ½ 1/3 1/3 

 
Det var generelt sett mest sagflis, organisk materiale og noko silt og sand ved dei tre innerste 

stasjonane. Ute i resipienten var det hovudsakleg fin sand og silt med noko leire. På eit par av 
stasjonane var det og fjellbotn (stasjon 1 og 5). Det var til dels store mengder dyr i prøvene, noko som 

indikerer solid sedimentomsetning.   

Stasjon 1 ligg om lag ved munningen av avløpsledningane der grabbhogget var tatt på 18 meters djup 
(figur 2, tabell 3). Det var ca 1/5 grabb med materiale beståande hovudsakleg av 70 % sagflis og  30 

% sand og silt. Materialet var grått, fast og luktfritt. Det var eit 1-2 cm tjukt lag av svært tyntflytande 

slam på overflata med noko innslag av organisk materiale frå nærliggande elv. Det vart funnet over 

400 makkar av tre artar i prøven,  der det var ein stor dominans av børstemakken Capitella capitata. 

Stasjon 2 ligg like utanfor stasjon 1, ca 30 meter frå munningen av avløpsledningane, med 18 meters 

djup for grabbhogga. Ein fekk opp ca 1/3 grabb med innhald som på første stasjon. Materialet bestod 

av ca 70 % sagflis og 30 % sand og silt med noko lukt. Eit 1-2 cm tjukt slamlag låg på overflata av 
prøven. I denne prøven var det veldig få individ men fleire artar enn i første stasjon, der krepsdyret 

Idotea neglecta dominerte.  

Stasjon 3 ligg nord for stasjon 1 på 15 meters djup, ca 10 meter frå munningen av avløpsledningane. 
Ein fekk opp ca 1/3 grabb, lik dei to førre stasjonane. Materialet bestod av ca 80 % sagflis, med resten 

sand og silt og noko lukt. Eit 1-2 cm tjukt slamlag låg på overflata av prøven. 1 stk beinrest frå 

pattedyr og nokre barkrestar var tilstades i prøven. Det var om lag 100 dyr i prøven med kun fire artar, 

der børstemakkane Malacoceros fuliginosus og C. capitata dominerte, samt krepsdyret I. neglecta.  

Stasjon 4 ligg om lag  80 m vest for avløpsledningane på 23 meters djup. Etter andre grabbhogg fekk 

ein opp ca ½ grabb med eit grått, fast og luktfritt materiale beståande av om lag 80-90 % sand og silt.  
Det var ca 10-20 %  sagflis, og nokre restar frå kuskjell vart funnen.  Her var det omkring 150 individ 

med mange artar, og rørbyggjande børstemakkar som Owenia fusiformis og Myriochele oculata 

dominerte prøven.  

Stasjon 5 ligg 150 meter vest for avløpsledningane på 21 meters djup. Etter 5 grabbhogg fekk ein opp 
tilstrekkelig materiale, som var ca ½ grabb.  Sedimentet var fast og grått og  bestod av ca 90% sand og 

silt med innslag av leire. Her var det noko mindre innslag av sagflis på ca 10 %. Eit par restar av 

kuskjel og ein stk ”slagg stein”. Det var mindre antal individ og artar enn på stasjon fire, men også her 
dominerte O. fusiformis, samt sjøpølsa Leptosynapta decaria.  

Stasjon 6 ligg 300 meter vest for avløpsledningane på 37 m djup, som var den djupaste stasjonen i 

prøvetakinga. Her fekk ein opp 1/3 grabb med grått, fast og luktfritt materiale beståande av  fin sand 
(60 %), silt (30 %) og leire. Det var antydningar til eit tynt lag av slam/sagflis og nokre få skjelrestar i 

prøven. Her var det artsmangfold lik stasjon 4, men med sterk dominans av børstemakken M. oculata.  

Stasjon 7 ligg ca 300 meter nordvest for avløpsledningane  på 34 meters djup. Ein fekk opp ca 1/3 

grabb med om lag same type innhald som på stasjon 6. Materialet var grått, fast og luktfritt beståande 
av sand, silt og leire. Det var antydningar til eit tynt lag av slam/sagflis og nokre få skjelrestar i 

prøven. Det var noko mindre antal av artar og individ enn førre stasjon og børstemakkane 

O.fusiformis og M.oculata dominerte. 

Oppgjeven prosentandel av dei ulike fraksjonane i prøvene på stasjon 1 - 7 er basert på rein visuell 

observasjon og ikkje absolutte, målte verdiar. Dei prosentvise anslaga er meir ein indikasjon på kva 

for type sediment ein fann i prøvene. Kornfordelinga visar dei rette forholda mellom dei ulike 
fraksjonane i prøvane, sjå figur 4. 

Gruppe I: GRANSKING AV FAUNA  

Ein fann representative sedimentgravande dyr på alle stasjonar. Det vart funne dyr tilhøyrande 

hovudgruppa børstemakk, krespdyr og pigghuder. Her vart det funne frå 27 til over 400 makk på 7 
stasjonar der børstemakkane C.capitata, O.fusiformis og M.oculata såg ut til å vere dominerande artar. 

Desse observasjonane av dyr er dei som ein relativt enkelt kunne sjå i felt og er ikkje meint å vere 

noko anna enn ei grov, enkel vurdering av dyresamfunnet i prøvene, der både talet på artar og talet på 
dyr (spesielt børstemakk) er om laglege. Hovudføremålet er å vise om ein fann dyr, om ein finn fleire 

hovudgrupper, samt ei grov, forenkla fordeling av artar innan kvar gruppe. 

Indeksen for gruppe I er 0 og lokaliteten sin miljøtilstand med omsyn på fauna er A, dvs akseptabel, 

jf. prøveskjema (tabell 6). 

Frå samtlige stasjonar vart det og teke med prøver av botnfauna for analyse. Dette for å få eit oversyn 

over den faktiske faunasamansetninga i høve til den visuelle vurderinga av innhaldet av dyr i prøvene. 

Dyra vart silt frå på 1 mm rist, fiksert på formalin og artsbestemt av M.Sc. Mette Eilertsen. Det vart 
nytta ein 0,028 m² stor vanVeen grabb, og til saman dekkjer prøvetakinga eit areal på 0,028 m² på 

stasjonane. Resultata er oppsummert i tabell 4.  

Det vart generelt funnet mykje dyr i Herandsviki, spesielt på den første stasjonen med over 400 

individ. Dei første tre stasjonane bestod alle av store mengder sagflis og faunaen var på desse stadene 
prega av organisk belastning og påverknad frå anlegget. Faunaen bestod av få tolerante artar, og med 

blant anna dei opportunistiske børstemakkane C.capitata og M.fuliginosus.  

På stasjon 1 som var rett ved munningen til avløpet bestod faunaen av kun tre artar børstemakkar, 
C.capitata (som dominerte med heile 99% av individtalet), M.fuliginosus og Prionospio plumosa. Ved 

stasjon 2 og 3 som var i nærleik til stasjon 1 var faunaen prega av krepsdyret, I. neglecta, samt 

børstemakkane  M. fuliginosus og C. capitata.  I. neglecta er ei tanglus som vanlegvis lever på tang 
frå tidevatnssona ned til eit par meters djup og er vanlegvis ikkje å finne i blautbotnsprøver. 

Diversiteten vart berekna til 0,08 på stasjon 1 og høvesvis 1,76 og 1,54 på stasjon 2 og 3, noko som 

gjev desse stadene tilstandsklassen V= ”Meget dårlig” og IV = ”Dårlig” (tabell 4).   

På stasjon 4 vart diversiteten berekna til 5,93, noko som gjev denne staden tilstandsklassen I= ”Meget 

god”. Det vart funnen vel 150 individ med 26 artar, der dei mest dominerande artane var blant anna 

O.fusiformis, M. oculata og artar frå familien Spionoidae. Muslingar og slangestjerner vart også 
registrert her. 

På dei tre ytste stasjonane var det og ein god del artar, men færre enn ved stasjon 4. O. fusiformis og 

M. oculata fortsatte å dominere i desse prøvane og det vart registrert muslingar og pigghuder som 

sjøpølser og sjøpinnsvin. Diversiteten vart berekna til 3,13 på stasjon 5 og høvesvis 2,52 og 2,98 på 
stasjon 6  og 7, noko som gjev desse stadene tilstandsklassen II= ”God” og III = ”Mindre god” (tabell 

4). 

Kjenneteikn på gode miljøforhold i sedimenta er ofte når talet på artar er høgt og individtalet er jamt. 
Det er truleg sunne og upåverka forhold ved dei fire ytste stasjonane, då ein fann artar frå fleire 

dyregrupper som er representative for naturlige miljøforhold. Når det gjeld fleirbørstemakk, er artar 

frå familien Oweniidae (O. fusiformis og M. oculata) svært vanlige i alle sediment, og trivs best i 
noko grov sandbotn. Vidare var det ein del artar frå familien Spionidae, som også er veldig vanleg i 

mange typar sediment, men dei kan og opptre i store mengder når det er forureina sediment (M. 

fuliginosus).  

Tabell 4. Antal artar og individ av botndyr i sju MOM B-prøver tekne utanfor avløpa til 
settefiskanlegget til Marine Harvest Norway AS avd. Herand 20. februar 2008. Grabbarealet er 0,028 

m
2
 på stasjon 1-7, og ei berekning av Shannon-Wieners diversitetsindeks med vegleiande SFT-

vurdering av denne er gjort på dette grunnlag. MOM C-vurdering av miljøtilstand er og  presentert. 
Enkeltresultata er presentert i vedleggstabell 1.  

FORHOLD Stasjon 1 Stasjon 2 Stasjon 3 Stasjon 4 Stasjon 5 Stasjon 6 Stasjon 7 

Tal individ 443 27 98 153 52 106 69 

Tal artar 3 5 4 26 16 21 16 

Shannon-

Wiener 

0,08 1,76 1,54 5,93 3,13 2,52 2,98 

H’-max 1,58 2,32 2 4,70 4 4,39 4 

Jamnheit, J 0,05 0,76 0,77 1,26 0,78 0,57 0,75 

SFT-vurdering V IV IV I II III III 

MOM C-
vurdering dyr 

(modifisert 

SFT) 

Tilstand 3 
(dårlig) 

Tilstand 2 
(god ) 

Tilstand 3 
(dårlig) 

Tilstand 1 
(meget god) 

Tilstand 2 
( god) 

Tilstand 1 

(meget god) 

Tilstand 2 

( god) 

Klassifisering av tilstand for artsmangfald for blautbotnsfauna 

Tilstandsklasser 

I II III IV V 

Meget god God Mindre god Dårlig Meget dårlig 

>4 4-3 3-2 2-1 <1 

 

Følsame diversitetsindeksar er lite eigna til å fastsetje miljøtilstand i umiddelbar nærleik av avløpa på 

grunn av den lokale påverknaden frå anlegget. I tabell 4  har ein soleis og gjort vurderinga på 
grunnlag av tal artar og artssamansetninga (NS 9410:2007). To stasjonar vert då klassifisert til 

miljøtilstand 1 = meget god,  tre stasjonar fell under miljøtilstand 2 = god og to stasjonar fell under 

miljøtilstand 3= dårlig. Desse stadene dekkjer eit lite areal (0,028 m²) i høve til standardkravet på 0,2 

m² (NS 9410:2007). Fleire grabbhogg på same stad kunne trulig ha gjeve nokre fleire artar og 
garantert fleire individ. 

 

 



  
Rådgivende Biologer AS Rapport 1099 - 16 - 

Gruppe II: KJEMISK UNDERSØKELSE 

Surleik og elektrodepotensial - pH/Eh 

Det vart målt pH/Eh på sju stasjonar. Alle dei målte verdiane av pH var frå noko låge til høge, dvs 
mellom 7,19 og 7,53, noko som tilsvarar middels gode til gode kjemiske tilhøve i sedimentet. 

Tilhøyrande redokspotensial (Eh) for desse prøvene vart avlest og låg mellom -160 og 199 mV etter 

tillegg for eit referanseelektrodepotensial på + 200 mV. Sedimentet var altså kjemisk sett lite belasta 

på fire prøvar og noko belasta på tre prøvar.  

Ut frå poengberekninga i tabell 6, ser ein at samla poengsum for dei sju prøvene var 8 Dette gir ein 

indeks på 1,143 når ein deler på sju prøver, og måling av pH og Eh for heile lokaliteten tilsvarar 

tilstand 2 (god), dvs at botnen ved og utanfor avløpa vurdert under eitt er noko belasta ut frå ei 
vurdering av gruppe II parameteren.  

KJEMISKE ANALYSER 

Analyseresultat av sediment frå dei sju stasjonane ein fekk opp er vist i tabell 5. Sedimentprøvane 

vart analysert med omsyn på tørrstoff, glødetap, nitrogen og fosfor, medan innhaldet av TOC (ikkje  

normalisert) vart berekna. Det vart gjort målingar av fosfor og nitrogen på fire stasjonar (tabell 5). 

Tabell 5. Sedimentkvalitet i prøvene frå dei sju undersøkte stasjonane i Herandsviki 20. februar 2008. 

Prøvene er analysert ved det akkrediterte laboratoriet Chemlab Services AS.  

FORHOLD Enhet Metode St. 1 St. 2 St. 3 St. 4 St. 5  St. 6  St. 7 

Tørrstoff % Chem-206 30,8 18,0 36,5 58,3 63,3 68,9 63,5 

Glødetap % Chem-206 21,0 47,5 15,5 5,12 4,18 2,07 3,46 

TOC mg/g beregnet 84 190 62 20,5 16,7 8,3 13,84 

Total Fosfor mg/g Chem-133 2,24   0,092 0,094  0,089 

Kjeldahl Nitrogen g N/kg Chem-201 0,49   0,10 <0,1  <0,1 

 
Tørrstoffinnhaldet var lågt til middels høgt på stasjon 1-3 pga høgt organisk innhald og høgt på dei 
andre stasjonane, noko som kan tilskrivast eit høgt innhald av mineralsk materiale i prøvane. 

Glødetapet var lågt frå stasjon 4 og utover i resipienten, noko som stadfestar at det i dette området er 

lite sedimenterande tilhøve og god utskifting og nedbryting av organisk materiale. Ved avløpet og ut 

til stasjon 3 var glødetapet høgare, med heile 47,5 % på stasjon 2 (Tabell 5).  Glødetapet er vanlegvis 
10 % eller mindre i sediment der det føregår normal nedbryting av organisk materiale, slik som i 

Herandsviki ved dei ytre stasjonane. Høgare verdiar førekjem i sediment der det anten er så store 

tilførslar av organisk stoff at nedbrytinga ikkje greier å halde følgje med tilførslene, eller i område der 
nedbrytinga er naturleg avgrensa av til dømes oksygenfattige tilhøve. Ved dette høvet er det ,engda 

sagflis på stasjon 1-3 som gjer det høge organiske innhaldet. 

Innhaldet av ikkje normalisert TOC (som er TOC ikkje korrigert for andel finstoff i sedimentet) var 
lågt på stasjon 5, 6 og 7 (mellom 8,3 og 16,7 mg C/g) og noko høgare på stasjon 4, dvs  20,5 mg C/g 

(tabell 5).  Dette gir SFT-tilstandsklasse I= ”Meget god” for stasjon 5, 6 og 7 og II = “Mindre god“ 

for stasjon 4 med hensyn på innhaldet av organisk karbon (SFT 1997). Det var svært høge verdiar på 

stasjonane 1-3 der innhaldet av organisk karbon er langt over tilstandsklasse V=”Meget dårlig”, med 
vediar frå 62-190 mg C/g. Innhaldet av organisk nitrogen og fosfor fortel og noko om 

nedbrytingstilhøva og omfanget av tilførsler til sedimentet. Det vart målt eit veldig lågt nivå av fosfor 

på alle stasjonar forutan stasjon 1 ved avløpet der nivået låg på 2,24 mg P/g (tabell 5). Dette kan 
enkelt forklarast ut frå påverknaden frå anlegget. Men denne påverknaden ser ut til å avta ut i 

resipienten, då fosforinnhaldet eksempelvis på stasjon 7 er nede på eit nivå på 0,089 mg P/g. 

Det vart målt ein låg konsentrasjon av nitrogen på alle stasjonar, med 0,49 mg N/g (tilsvarer g N/kg) 
eller lågare (tabell 5). Dette tilsvarer tilstandsklasse I = “Meget god” for desse stasjonane (SFT 1993). 

Innhaldet av fosfor er vanlegvis ein del lågare enn innhaldet av nitrogen, men ved avløpet (St.1) var 

det høgare , noko som  nok skuldast anleggpåverknaden. 

Tabell 6. PRØVESKJEMA for granskingane i Herandsviki  i Jondal kommune 20. februar 2008.   

Parameter 

 
Poeng 

  
Prøve nr 

 
Indeks 

 
1 

 
2 

 
3 

 
4 5 6 7 8 9 10 

 

 
 

 
 

I 

 
Dyr 

 
Ja=0 Nei=1 0 0 0 0 0 0 0    

Tilstand gruppe I 

 
A 

 
 

 
  

 
 

 
 

 
 

 
 

 
 

 
 

 
 

 
 

 
 

 
 

 
 

 
 

 
  

 
 

 
 

 
 

 
 

 
 

 
 

 
 

 
 

II 

 
pH 

 
verdi 7,49 7,21 7,19 7,16 7,41 7,36 7,53    

 
 

 
Eh 

 
verdi 199 -15 -160 -30 40 70 130    

 
 

 
pH/Eh 

 
frå figur 0 2 2 2 1 1 0    

 
1,143 

 
Tilstand prøve 

Tilstand gruppe II 

1 2 2 2 1 1 1    
 

 

2 
  

Buffertemp:  
o
C Sjøvannstemp: 5,5 

o
C Sedimenttemp:  

o
C 

 
 

 
 

 
 

 
 

  
pH sjø:7,73 Eh sjø: +270 Referanseelektrode: +200 mV 

 
 

 
Gassbobler 

 
Ja=4 Nei=0 0 0 0 0 0 0 0     

 
 

 
Farge 

 
Lys/grå=0 1 

1 
1 1 0 0 0     

 
 

 
Brun/svart=2        

 
 

 
 

Lukt 

 
Ingen=0 0 0 

1 
0 0 0 0     

 
 

 
Noko=2           

 
III 

 
Sterk=4            

 
 

 
 

Konsistens 

 
Fast=0 0 0 0 0 0 0 0     

 
 

 
Mjuk=2            

 
 

 
Laus=4            

 
 

 
 

Grabb- 

volum 

 
<¼ =0 0 0          

 
 

 
¼ - ¾ = 1   1 1 1 1 1     

 
 

 
> ¾ = 2            

 
 

 
Tjukkelse 

på 

slamlag 

 
0 - 2 cm =0 0 0 0 0 0 0 0     

 
 

 
2 - 8 cm = 1            

 
 

 
> 8 cm = 2            

 
 

 
 

 
SUM: 1 1 3 2 1 1 1     

 
 

 
Korrigert sum (*0,22) 0,22 0,22 0,66 0,44 0,22 0,22 0,22    0,314 

 
 

 
Tilstand prøve 1 1 1 1 1 1 1     

 
 

 
Tilstand gruppe III 

Middelverdi gruppe II & III 0,22 1,11 1,33 1,22 0,61 0,61 0,61    0,81 

Gruppe III: SENSORISK UNDERSØKELSE  

Sedimenttilstand 

Med omsyn til sedimenttilstand fekk fem prøver 1 poeng, ein prøve fekk to poeng og ein prøve fekk 

tre poeng (tabell 6). Alle prøvene var lite belasta (tilstand 1), og dei som vart tekne heilt inntil avløpa. 

Ei oppsummering av sedimenttilstanden tilseier at botnen i ein avstand på 0 - 275 m frå avløpa var lite 
påverka av anlegget. 

Samla poengsum for alle prøvene var 10, og korrigert sum er 2,20.  Dette gir ein indeks på 0,314, når 

in delar på 7 prøvar og sedimenttilstanden for botnen ved og utanfor avløpa tilsvarar tilstand 1 = 
meget god, dvs at heile botnen ved og utanfor avløpa er lite belasta ut frå ei vurdering av gruppe III 

parameteren, jf. tabell 6. 

Kornfordeling 

Det vart tatt prøvar for analyse av kornfordeling av dei øvste 3-4 cm av sedimentet frå dei fire 

stasjonane 1, 2, 5 og 7 i Herandsviki (figur 4, tabell 7).  

Figur 4. Kornfordeling i sedimentprøvane frå stasjonane 1-2, 5 og 7 i Herandsviki. Figurane viser 

kornstorleik i mm langs x-aksen og høvesvis akkumulert vektprosent og andel i kvar storleikskategori 

langs y-aksen av sedimentprøver frå de tre undersøkte stadene 18-19. juni 2007. Prøvene er analysert 
ved Chemlab Services AS. 

 

Resultatet viser at kornfordelinga på stasjon 1, 2 og 7 var relativt like i samansetning. Stasjon 7 hadde 

noko større andel av leire og silt enn dei to andre stasjonane, då det er noko meir sedimenterande 
forhold her (tabell 7). Stasjon 5 hadde den grovaste strukturen med størst andel sand (73,7 %), grus 

(6,9 %) og minst andel silt og leire (19,4 %).  

Tabell 7. Organisk innhald og andel leire & silt, sand og grus i sedimentet på dei fire stasjonane 1, 

2, 5 og 7 i Herandsviki 20. februar 2008. Større og mindre steinar er tatt vekk før analysar. 

Prøvane er analysert ved Chemlab Services AS. 

 

Forhold Eining Stasjon 1 Stasjon 2 Stasjon 5 Stasjon 7 

Andel leire + silt % 32,5 27 19,4 44,1 

Andel sand  % 64,8 72 73,7 55,3 

Andel grus  % 2,6 1,1 6,9 0,7 

 

Botnen sin tilstand 

Samla poengsum for middelverdien av samtlige sju prøvar var 5,71. Dette gjev ein indeks på 0,81, når 

ein deler på 7 prøvar og tilstand for gruppe II (pH/Eh) og III (sedimenttilstand) vurdert under eitt blir 
dermed 1, dvs meget god, jf. «prøveskjema» (figur 4, tabell 6). 

Basert på undersøking av dyr, pH/Eh og sediment er botnen i ein avstand på 0 - 275 m frå 

avløpa i  beste tilstandsklasse, dvs tilstand 1=”meget god”. Sjøbotnen var på 

prøvetakingstidspunktet i samsvar med vurderingskriteria for ei B-undersøking lite påverka av 

oppdrettsverksemda.  

 

Figur 5. Oversyn over MOM B-tilstand (middelverdien av gruppe II og III parametrar) for dei sju 

grabbhogga som vart tekne utanfor avløpa i Herandsviki 20. februar 2008. 

Den 20. februar 2008 vart temperatur, oksygen- og saltinnhald målt i vassøyla ned til 34 meter djup 
ute i Herandsviki ved stasjon 1 og 7. Det vart nytta ein YSI 600 XLM nedsenkbar sonde.  

Det var eit relativt tydeleg overflatelag på omlag 5-7 m med eit mindre salt og kaldare vatn. Dette var 

ekstra tydeleg inne ved stasjon 1 som er i nærleiken av der Storelvi renn ut.  Saltinnhaldet ved stasjon 
1 var 19 ‰ i overflata raskt aukande til 27,2  ‰ på 4 m djup. Temperaturen var 5 °C i overflata med 

gradvis auke til om lag 8 °C på 19 m djup. Ved stasjon 2, lenger ute i resipienten var saltinnhaldet 

betydeleg høgare med 25,5  ‰ i overflata og gradvis aukande til 32,51 ‰ i djupvasslaget på 34 
meters djup. Temperaturen var  5 ° C i overflata og auka gradvis til omkring 9 °C ved 34 meter.   

Oksygenmålingane for stasjon 1 synte høge verdiar i heile vassøyla, med over 11,5 mg/l  frå overflata 

og ned til 8 m djup, tilsvarande ei metting på over 100 %. Deretter sokk oksygeninnhaldet til 8,94 
mg/l, tilsvarande ei metting på rundt 93 % på 19 m djup. Oksygenmålingane for stasjon 2 synte også 

høge verdiar i heile vassøyla, med over 11,5 mg/l  frå overflata og ned til 12 m djup, tilsvarande ei 

metting på over 100 %. Deretter var det eit fall til 8,55 mg/l, tilsvarande ei metting på rundt 90 % på 

34 m djup.  

Figur 6. Måling av temperatur (̊ C), oksygeninnhald (mg O/l) og saltinnhald i vassøyla i Herandsviki 

20. februar 2008. 

Næringsrikheit  

Det vart samla inn tre overflatevassprøver som vart analysert for næringsrikheit. Ein prøve rett ved 

avløpet (St.1) og to prøvar  lenger ute i resipienten i aukande avstand frå avløpet (St. 4 og 7). 
Resultata er vist i tabell 8. Dei enkelte måleverdiane er vurdert i høve til ein vintersituasjon (SFT 

1997). Konsentrasjonen av fosfat og fosfor var lågast i sjøen  på stasjon 1 i fontena ved utsleppet og 

på stasjon 7 lengst frå avløpa. Den høgste konsentrasjonen fann ein ved stasjon 4 som ligg omkring 80 
meter vest for avløpa. Konsentrasjonen tilsvarte tilstandsklasse I=”Meget god” for total fosfor og 

fosfast-fosfor ved stasjon 1 og stasjon 7 og tilstandsklasse III=”Mindre god” på stasjon 4. For total 

nitrogen var tilstandsklassen I=”Meget god” for stasjonane 4 og 7 medan stasjon 1 ved avløpet hadde 
tilstandsklassen II=”God”. Verdiar av nitrat-nitrogen hamna under tilstandsklasse II=”God” for alle 

dei tre stasjonane. Forholdstalet mellom nitrogen og fosfor var 22,5 ved avløpet og 12,7 lengst frå 

avløpet.  

Siktedjupet målt i vassøyla ved stasjon 1 og 7 vart målt til 15 meter, tilsvarande SFTs tilstandsklasse 
I= “Meget god”.  

Tabell 8. Overflatevasskvalitet på tre stader i Herandsviki 20. februar 2008. Prøvene er henta på 1 

meters djup, og dei er analysert ved det akkrediterte laboratoriet Chemlab Services AS. SFT- 
tilstanden er markert i parentes.  

PRØVESTAD Total  

fosfor 

μg / l 

Fosfat- 

fosfor 

μg / l 

Total 

nitrogen 

μg / l 

Nitrat-

nitrogen 

μg / l 

N:P- 

forhold 

Stasjon 1 ved avløpet 15,6   (I) 10,5   (I) 351  (II) 97   (II) 22,5 

Stasjon 4 27,5  (III) 22,7  (III) 220  (I) 104 (II) 8 

Stasjon 7 15,7   (I) 11,6   (I) 200  (I) 91   (II) 12,7 

Marine Harvest Norway AS, avd Herand  har ein konsesjon på 800.000 stk sjødyktig settefisk ved 

settefiskanlegget på Herand, som er søkt utvida til 2,5 mill settefisk. Herandsviki har ingen terskel 
mot den utanforliggjande Hardangerfjorden (Ytre Samlen), og resultata frå granskingane tyder på at 

vassutskiftingstilhøva er gode i heile vassøyla ved utsleppa. 

Dei to utsleppsledningane ved settefiskanlegget til  Marine Harvest Norway AS munnar ut på to 20 
meters djup i Herandsviki, ca 60 m frå land.  I tillegg til utslepp frå settefiskanlegget, renn også 

kloakk frå om lag 50 husstandar ut her. Ved synfaringa var det tydeleg gjennomslag i overflata frå 

både utslepp frå anlegget og kloakken, der ein blant anna såg toalettpapir flyte i overflata.  

Sidan ferskvatnet er lettare enn det saltare sjøvatnet, vil vatnet frå avløpa stige opp som ein fontene og 

straume mot overflata. Begge dei to stadene har ein markert gjennomslag av ferskvatn til overflata om 

vinteren og tidleg vår, medan dette ikkje er så markert om sommaren på grunn av sjiktinga i vassøyla. 

Denne indre fontena av ferskvatn vil imidlertid medføre at dei finpartikulære tilførslene vert spreidd 
effektivt vekk frå utsleppstadene med tidevatnet og straumar frå Storelvi. Berre dei største partiklane 

vil sedimentere heilt lokalt ved sjølve utsleppet (figur 7), fordi den sterke oppstigande og bortgåande 

straumen tek med seg alle dei finare partiklane. Det er difor vanleg å observere ein svært avgrensa 
punktbelastning i samband med slike utslepp dersom utsleppa skjer på djupner med relativt god 

vassutskifting og gode nedbrytingstilhøve. Dette er nok utvilsomt tilfelle i Herandsviki sidan det ikkje 

er ein tydeleg påverknad på sedimenta heilt inntil avløpa. 

Figur 7. Prinsippskisse for primærfortynningsfasen av innblanding av eit ferskvassutslepp i ein 

sjøresipient. Utsleppet får auka sin tettleik ettersom det lettare ferskvatnet stig opp og vert blanda  
med sjøvatnet (heiltrukken linje). 

Vasskvalitet 

Det er antatt å vere relativt god vassutskifting i overflata i Herandsviki, noko som medfører at eit slikt 

ferskvassutslepp vert spreidd og fortynna effektivt. I tilegg er det ei elv, Storelvi, som renn ut like ved 

settefiskanlegget og bidreg til spreiing av usleppet frå avløpsledningane. Utsleppet har lågare tettleik 
enn sjøvatnet, og stig difor i vassøyla og vert spreidd vekk frå utsleppstaden med tidevatnet,  og 

næringssalt vil relativt raskt bli fortynna og blanda inn med dei omkringliggjande vassmassane. 

Konsentrasjonen av fosfat og fosfor var lågast ved inste stasjon i fontena ved avløpet og ved ytste 
stasjon, medan stasjon 4 som ligg mellom dei, hadde noko høgare konsentrasjonar og hamna i 

tilstandsklassen som tilseier at forholda er mindre gode. Forholdstala mellom nitrogen og fosfor  er 

vanlegvis i området rundt 15-20  eit lite påverka system, noko som tilseier at ved avløpet er det 
normale konsentrasjonar. Ferskvasstilførslar frå Storelvi og avløpsledningane kan vere årsaka til dette. 

DISKUSJON 

Noko lågare forholdstal var å finne lenger ute i resipienten. 

Det kan nok bero på litt tilfeldigheiter at ein har målt lågast næringssaltkonsentrasjon nærast avløpet. 

Sidan saltinnhaldet var lågt dei øvste tre metrane indikerer dette ein del ferskvasstilrenning, noko som 
kan påverke fortynninga og spreiinga av næringssalta. Total sett kan ein rekne med at 

næringssaltnivået i Herandsviki jamt over vil vere lågt heile året på grunn av god vassutskifting mot 

åpne og straumrike sjøområde året rundt.  

Sedimentkvalitet 

Sedimentet ser ut til å vere prega av hovudsaklig sand, silt og leire, der den ytste stasjonen i 
Herandsviki hadde mest sedimenterande tilhøve. Ein del innslag av sagflis og organisk materiale fann 

ein ved dei tre første stasjonane nær avløpa. Oppgangssaga ovanfor smolt-anlegget bidreg til desse 

tilhøva. I tillegg vil Storelvi bidra med ein del terrestrisk materiale og desse to kjeldene vil vere 

naturlege bidragsytarar til utslepp i dette område, utanom utsleppa frå kloakken og settefiskanlegget. 

Tørrstoffinnhaldet var generelt høgt i sedimenta på stasjon 4-7 utanfor avløpa i Herandsviki, noko 

som kan tilskrivast eit høgt innhald av mineralsk materiale i prøvene. Glødetapet var og tilsvarande 

lågt på desse stasjonane. På stasjon 1-3 var tørrstoffinnhaldet lågast, noko som tilseier ein høgare 
andel organiske materiale og finare sediment her.  Glødetapet var svært høgt på stasjon 2 ca 25 m frå 

avløpa. Dei høge glødetaps-nivåa på stasjon 1-3 skuldast i all hovudsak innslaget av sagflis i prøvene. 

I dette området er det likevel lite sedimenterande tilhøve og god utskifting og nedbryting av organisk 
materiale. Sagflis er lite nedbrytbart og vil på grunn av sin vandige konsistens naturleg gje lågt 

tørrstoffinnhald og høgt glødetap når prøvene inneheld mykje av dette. Prøvene frå stasjon 1-3 

inneheldt 70 – 80 % sagflis. Innhaldet av ikkje normalisert TOC (som er TOC ikkje korrigert for andel 

finstoff i sedimentet) tilsvarte SFT-tilstandsklasse I= ”meget god” for stasjon 5, 6 og 7, tilstandsklasse 
III = “mindre god“ for stasjon 4 og tilstandsklasse V= ”meget dårlig” for stasjonane 1-3. 

Innhaldet av organisk nitrogen og fosfor fortel og noko om nedbrytingstilhøva og omfanget av 

tilførsler til sedimentet. Det vart gjort målingar på 4 stasjonar, og nivået av fosfor var generelt veldig 
lågt. Det var noko høgare verdi på stasjon 1 ved avløpa, som truleg kan forklarast ut i frå påverknaden 

frå settefiskanlegget. Denne påverknaden avtek utover i resipienten, og ved ytste stasjon er 

fosforinnhaldet nede på eit nivå på 0,089 mg P/g. Det vart målt ein låg konsentrasjon av nitrogen på 
alle stasjonar med <0,1 mg N/g (tilsvarer g N/kg) eller lågare. Dette tilsvarer tilstandsklasse I = 

“Meget god” for desse stasjonane (SFT 1993).  

Ut frå ei vurdering av sedimentkvalitet kan det sjå ut som om mesteparten av den synlege 

påverknaden frå anlegget i sedimenta kan avgrensast til eit område som strekkjer seg ut til ca 80 m frå 
avløpa. Innafor denne sona ser det ut som om tilnærma alt tilført materiale vert omsett i sedimenta.  

Botnfauna 

På dei tre første stasjonane var sedimentet påverka av store mengder sagflis. Ved stasjon 1 vart det på 

eit areal på 0,028 m² funne svært mange individ (443). Faunaen i denne prøven var prega av organisk 

belastning og påverknad frå utsleppa. Arten C. capitata dominerte stor med 99 % av individtalet. Dei 
to andre artane i prøven var også artar som trivs under belasta forhold. På stasjon 2 og 3 dominerte 

krepsdyret I.neglecta og opportunistiske børstemakkar. Likt for alle desse stasjonane var at faunen var 

dominert av få og tolerante artar, og diversiteten på desse stasjonane hamna under tilstandsklassane 
”meget dårlig”og ”dårlig”. På stasjon 4 vart diversiteten berekna til den beste tilstandsklassen I = 

”Meget god”. Det vart funne vel 150 individ fordelt på 26 artar, der dei mest dominerande artane blant 

anna var O.fusiformis, M. oculata og artar frå familien Spionoidae. Dette er sedimentgravande og 

røyrbyggjande artar. 

Dyresamfunnet avspeglar eit vanleg bilde rundt eit belasta område: Sparsom fauna i nærsona til det 

belasta området og deretter ei randsone med unaturleg høg individtettleik og få artar før biletet lenger 

bort frå kjelda i overgangssona og fjernsona normaliserer seg med fleire artar og ein jamnare fordeling 
av individ mellom artane.  

På stasjon 5  i ein avstand på 150 m frå avløpa vart det funne færre dyr enn ved stasjon 4, og her 

dominerte arten O. fusiformis. Ein fann også fleire artar som er til stades ved moderat eller liten 
organisk påverknad. Her vart diversiteten berekna til 3,13, noko som gjev denne staden 

tilstandsklassen II= ”God”. Grabbarealet var her 0,028 m², så ved eit standardareal på 0,2 m² er det 

nokså truleg at denne stasjonen hadde blitt klassifisert til SFT- tilstandsklasse I=”Meget god”. Dei to 

siste stasjonane (6 og 7) hamna under tilstandsklasse III= ”mindre god”, med færre artar og individ. 

Alle desse prøvene vart tekne med ein 0,028 m² liten handgrabb, og er soleis ikkje heilt representative 

i høve til  standard grabbstorleik (0,1 m² grabb). På den andre sida kan ein i alle fall slå fast at dei dyra 

ein fann representerer et minimumsanslag av dei førekomstar som er i området. 

Følsamme diversitetsindekser er lite eigna til å fastsetje miljøtilstand i umiddelbare nærleik av avløpa 
på grunn av den lokale påverknaden frå anlegget. Når ein vurderer prøvene på grunnlag av tal artar og 

artssamansetninga (NS 9410:2007), vert stasjonane 4, 6 og 7 klassifisert til  miljøtilstand 1, ”meget 

god”,  stasjon 2 og 5 vert klassifisert til miljøtilstand 2=”god”, og tilslutt vart stasjon 1 og 3 
klassifisert til miljøtilstand 3=”dårlig”. 

Resultata gjev ein indikasjon på at dyrelivet i ein relativt kort avstand frå avløpa (0 - 30 meter) er rikt, 

men med ein låg diversitet (stasjon 1 - 3), Dyresamfunnet er påverka av oppdrettsverksemda, utslepp 
frå kloakken, samt sagflis frå sagbruket nær settefiskanlegget, men ikkje meir enn at store mengder 

dyr syt for å omsetje den relative heilt lokale miljøpåverknaden. Når ein kjem lenger enn ca 80 m frå 

avløpa går talet på dyr i sedimentet ned, noko som indikerer mindre materiale å omsetje, dvs. mindre 

påverknad, og diversiteten går opp. Det er soleis mogeleg å spore ein konkret lokal påverknad på 
dyresamfunnet frå avløpa og ut til ca 80 meter frå avløpa, men det er mykje dyr i sedimenta og høg 

biologisk aktivitet, noko som sikrar omsetning av det tilførte materialet. 

Sjølv om kvaliteten på dyresamfunnet i nærleiken av avløpa ut frå tal artar og artssamansetninga vert  
gradert til tilstandsklasse IV og V (”Dårlig” og ”Meget dårlig”), så  syner dette ein av dei interessante 

mekanismene som slår inn når større mengder organisk materiale vert tilført sedimentet på ein 

avgrensa stad (punktbelastning). Dei opportunistiske artane, her først og fremst representert av 
børstemakken C. capitata, stortrivest under slike tilhøve og blomstrar opp i eit stort antal og omset 

store mengder organisk materiale. Sjølv om dette ut frå ei SFT kvalitetsvurdering av dyresamfunn vert 

vurdert som “Meget dårlig”, så er det nettopp ei slik samansetning av dyr som frå naturen si side er 

spesialister i høg omsetning der ein får store tilførsler av organisk materiale. Når desse dyra er så 
effektive at ein i ein avstand på 80 meter frå avløpa ikkje lenger kan spore noko særlege negative 

effektar på dyresamfunnet, så indikerer dette at miljøpåverknaden frå anlegget i all hovedsak er heilt 

lokal, og at mesteparten av det organiske materialet frå anlegget vert omsett og omdanna her. Det 
indikerer og at det må vere svært høg omsetningskapsitet i friske og oksygenrike sediment, slik som i 

Herandsviki. 

Ved førre gransking i 1999 på alle stasjonar vart det ikkje teke vare på dyr for artsbestemming, men 

også den gongen var det eit relativt høgt individantall i friske, luktfrie og lite påverka sediment, 
visuelt vurdert til å vere ca 5 – 30 dyr (børstemakkar) i prøvene. Denne granskinga syner at dyrelivet 

sannsynlegvis i liten grad har endra karakter sidan 1999, og at det er gode miljøtilhøve for 

botnlevande dyr til å omsette større sediment, med ein miljøpåverknad som er tydeleg redusert allereie 
ca 80 m frå avløpa. 

Konklusjon 

Det vart funne noko punktbelastning ved avløpa, der sedimentet hadde innslag av organisk materiale, 

sagflis og slam. Vidare ut i resipienten endra dette forholdet seg til friskt, grått materiale. Rett nok 

synest botntilhøva litt lenger ute i vika å ha noko meir sedimenterande tilhøve, fordi det var eit 
aukande innhald av leire i sedimentet ut mot det djupaste punktet. Granskinga syner imidlertid at det 

kun er lokal organisk påverknad frå like ved utsleppa og eit lite stykke utover i resipienten, og at 

resipienttilhøva i Herandsviki difor er svært gode, både vurdert i forhold til SFTs 
vannkvalitetsvurdering (SFT 1997) og MOM-B standarden (NS 9410:2007). Det kan heller ikkje 

dokumenterast at det sidan granskinga i 1999 ved Marine Harvest AS sin avdeling Herand, har skjedd 

ei forverring av miljøtilstanden i Herandsviki, noko som syner at det her er gode utskiftings og 

nedbrytingstilhøve for organiske tilførslar i sedimentet. 

 



  
Rådgivende Biologer AS Rapport 1099 - 24 - 

 

 
HANSEN, P.K., A. ERVIK, J. AURE, P. JOHANNESSEN, T. JAHNSEN, A. STIGEBRANDT 

& M. SCHAANNING 1997.  

MOM - Konsept og revidert utgave av overvåkningsprogrammet. 1997 

Fisken og Havet nr 5, 55 sider. 

MOLVÆR, J., J. KNUTZEN, J. MAGNUSSON, B. RYGG, J. SKEI & J. SØRENSEN 1997. 

Klassifisering av miljøkvalitet i fjorder og kystfarvann.  

SFT Veiledning 97:03. TA-1467/1997, 36 sider. ISBN 82-7655-367-2. 

NORSK STANDARD NS 9410:2007  
Miljøovervåking av bunnpåvirkning frå marine akvakulturanlegg.  

Standard Norge, 23 sider. 

 

NORSK STANDARD NS 9423 

Vannundersøkelse. Retningslinjer for kvantitative undersøkelser av sublittoral bløtbunnsfauna 

i marint miljø. 1. utgave september 1998, 16 sider. 

RYGG, B. & I. THÉLIN 1993.  

Klassifisering av miljøkvalitet i fjorder og kystfarvann. Kortversjon.  

SFT Veiledning 93:02. TA-922/1993, 20 sider. ISBN 82-7655-102-5. 

SHANNON, C.E. & W. WEAVER 1949.  
The mathematical theory of communication.  

University of Illinios Press, Urbana, 117 sider. 

STIGEBRANDT, A. 1992. 

Beregning av miljøeffekter av menneskelige aktiviteter.  

ANCYLUS, rapport nr. 9201, 58 sider. 

 

TVERANGER,B. 1999. 

Aqua Farms Herand AS. B-Undersøkelse (MOM) i Herandsviki i Jondal 

kommune. 

Sunnhordaland Havbruksring, rapport, 10 sider.  

 

 

Databaser og karttjenester 

 

Fiskeridirekoratet http://kart.fiskeridir.no/adaptive/ 

Jondal kommune http://www.jondal.kommune.no/artikkel.aspx?AId=1&MId1=1 

Herand http://www.herand.no/ 

 

 

Skriftlige kjelder 

 

 Kjellaug Samland, Marine Harvest Norway AS avd. Herand, fax 53675240. 

REFERANSER 

http://kart.fiskeridir.no/adaptive/
http://www.jondal.kommune.no/artikkel.aspx?AId=1&MId1=1
http://www.herand.no/


  
Rådgivende Biologer AS Rapport 1099 - 25 - 

 

 

VEDLEGGSTABELLER 

Vedleggstabell 1. Oversyn over botndyr funne i sedimenta på sju stasjonar (1-7) utanfor avløpet til 

settefiskanlegget til Marine Harvest Norway AS avd. Herand  20. februar 2008.  Prøvene er henta ved 
hjelp av ein 0,028 m

2
 stor van Veen-grabb i ulik avstand frå utsleppa. Prøvane er sortert av Christine 

Johnsen og  artsbestemt av M.Sc. Mette Eilertsen. 

 

Taxa Stasjon  

 1 2 3 4 5 6 7 
ANTHOZOA - nesledyr 

Actiniaria indet    1     

Cerianthus loydii        

Edwardsia sp    6     

NEMERTEA - flatormar 

Nemertea indet.  1   4  3  1   

POLYCHAETA - fleirbørstemakk 

Pholoe inornata    1     

Praxiella affinis    1   3   

Eumida sp.        

Glycera alba      1    
Glycera lapidum    2     

Nepthys sp.    1    1  

Aricidea suecica    4    1  

Paradoneis lyra      1   

Paranois fulgens    4   3   

Magelona minuta      1  2  

Pseudopolydora antennata    2  3  1  2  

Prionospio cirrifera    26  1    

Prionospio malmgreni      8  11  

Prionospio steenstrupi      2   

Prionospio plumosa 2        

Polydora sp.    24     
Spiophanes bombyx    1     

Malacoceros fuliginosus 2  2  38      

Chaetozone setosa    2    1  

Scoloplos armiger    2     

Capitella capitata 439   19      

Heteromastus filiformis  6       

Owenia fusiformis    27  19  8  21  

Myriochele oculata    29  4  63  17  

Pectinaria auricoma     1  1   

Pectinaria koreni  3       

Amphitritinae spp.    1  1   2  
Sosane sulcata     2  1  1  

Caulleriella sp.     1  1   

Aphelochaeta sp.      1   

Sabellides octocirrata      1  1  

Lumbrineris sp.    1   1   

Diplocirrus glaucus    1  1    

MOLLUSCA – blautdyr 

Thyasira spp        

Thyasira flexuosa    5  3  3  4  

Tellina sp.       1  

Veneridae sp    2     

Cylichna sp.                                                                                      1  

Corbula gibba      1   

Mya truncata juv    1  1    

Euspira pallida     1    

CRUSTACEA – krepsdyr 

Idotea neglecta  15 35     

Pagurus prideaux    1     

Gammaridae indet.   6      

Ampeliscidae sp      1  2  

ECHINODERMATA – pigghudingar 
Ophiocten affinis     1  1   

Ophira ophiura    1     

Amphiura filiformis    3     

Leptosynapta decaria     9  3   

Brissopsis lyrifera       1  

DIVERSITET 

Antal artar 3 5 4 26 16 21 16 

Antal individ 443 27 98 153 52 106 69 

Diversitet, H’ 0,08 1,75 1,54 5,93 3,13 2,52 2,98 

H’max 1,58 2,32 2 4,70 4 4,39 4 

Pielou’s Jamnleik (J) 0,05 0,75 0,77 1,26 0,78 0,57 0,74 


